
15 -ാം കേരള നിയമസഭ

14 -ാം സമ്മേളനം

നക്ഷത്രചിഹ്നമിട്ട ചോദ്യം നം. 58 17-09-2025 - ൽ മറുപടിയ്ക്

ശബരിമലയെ ആഗോള തീര്‍ത്ഥാടന കേന്ദ്രമായി ഉയർത്തുന്നതിന് നടപടി

ചോദ്യം ഉത്തരം

ശ്രീ കെ യു ജനീഷ് കുമാർ,
ശ്രീ എം മുകേഷ് ,
ശ്രീ വി കെ പ്രശാന്ത്

ശ്രീ. വി.എൻ വാസവൻ
(തുറമുഖ - സഹകരണ - ദേവസ്വം വകുപ്പ് മന്ത്രി)

(എ) ശബരിമലയെ ആഗോള തീര്‍ത്ഥാടന കേന്ദ്രമായി
ഉയര്‍ത്തുന്നതിനും വികസന ലക്ഷ്യങ്ങള്‍ ചര്‍ച്ച
ചെയ്യുന്നതിനുമായി വിളിച്ചു ചേര്‍ക്കാൻ
തീരുമാനിച്ചിട്ടുള്ള ആഗോള അയ്യപ്പ സംഗമത്തിന്റെ

മുന്നൊരുക്കങ്ങള്‍ വിലയിരുത്തിയിട്ടുണ്ടോ;
വിശദാംശം നല്‍കുമോ;

(എ) ശബരിമലയെ ഒരു ആഗോള തീര്‍ത്ഥാടന കേന്ദ്രമായി
ഉയര്‍ത്തുക, ശബരിമല മുന്നോട്ടു വയ്ക്കുന്ന "തത്ത്വമസി"
എന്ന സന്ദേശം ലോകമെമ്പാടും പ്രചരിപ്പിക്കുക എന്നീ
ലക്ഷ്യങ്ങളോടെ തിരുവിതാംകൂര്‍ ദേവസ്വം
ബോര്‍ഡിന്റെ പ്ലാറ്റിനം ജൂബിലിയോടനുബന്ധിച്ച്

സംഘടിപ്പിക്കുന്നതാണ് ആഗോള അയ്യപ്പ സംഗമം.
ശബരിമലയെ  ആഗോള തീര്‍ത്ഥാടന കേന്ദ്രമായി
ഉയര്‍ത്തുക, "തത്ത്വമസി" എന്ന സന്ദേശം
ലോകമെമ്പാടും പ്രചരിപ്പിക്കുക, വികസന
പ്രവര്‍ത്തനങ്ങള്‍, ഭക്തരുടെ ആവശ്യങ്ങള്‍ എന്നിവ
ചര്‍ച്ച ചെയ്യുക, ശബരിമലയെക്കുറിച്ചുള്ള വികസന
കാഴ്ചപ്പാടുകള്‍ക്ക് പുതിയ മാനം നല്‍കുക, അവ
ആഗോള തലത്തില്‍ എത്തിക്കുക എന്നീ
ഉദ്ദേശ്യങ്ങളോടെയാണ് ആഗോള അയ്യപ്പ സംഗമം
സംഘടിപ്പിക്കാന്‍ തീരുമാനിച്ചിട്ടുള്ളത്. തിരുവിതാംകൂര്‍
ദേവസ്വം ബോര്‍ഡിന്റെ ആഭിമുഖ്യത്തില്‍ വിവിധ
സര്‍ക്കാര്‍ വകുപ്പുകളുടെയും സ്ഥാപനങ്ങളുടെയും

ഏകോപനത്തോടെയാണ് സംഗമം
സംഘടിപ്പിക്കുന്നത്. ആഗോള അയ്യപ്പ സംഗമത്തിന്റെ

സംഘാടനവുമായി ബന്ധപ്പെട്ട് ബഹു. ദേവസ്വം
വകുപ്പ് മന്ത്രിയുടെ അദ്ധ്യക്ഷതയില്‍ 31.07.2025,
07.08.2025, 16.08.2025, 20.08.2025,
21.08.2025, 27.08.2025, 30.08.2025,
02.09.2025, 11.09.2025 എന്നീ തീയതികളില്‍
അവലോകന യോഗങ്ങള്‍ ചേര്‍ന്നിട്ടുണ്ട്. 

  കൂടാതെ ആഗോള അയ്യപ്പ സംഗമത്തിന്റെ

സുഗമമായ സംഘാടനത്തിനായി രക്ഷാധികാരികളെ
നിശ്ചയിച്ചു കൊണ്ടും വിവിധ കമ്മിറ്റികള്‍ രൂപീകരിച്ചു
കൊണ്ടും 23.08.2025-ലെ സ.ഉ.(സാധാ) നം.
1993/2025/റവ നമ്പര്‍ പ്രകാരം ഉത്തരവ്‌
പുറപ്പെടുവിച്ചിരുന്നു. പ്രസ്തുത ഉത്തരവ് പ്രകാരം

രൂപീകരിച്ചിട്ടുള്ള വിവിധ കമ്മിറ്റികള്‍ യോഗം ചേര്‍ന്ന്
നടപടികള്‍ സ്വീകരിച്ച് വരുന്നുണ്ട്.

(ബി)

മാനവമൈത്രിയുടെ മകുടോദാഹരണമായ
ശബരിമലയുടെ പ്രാധാന്യം ഉള്‍ക്കൊണ്ടുകൊണ്ട് ഈ
സര്‍ക്കാര്‍ നടപ്പാക്കിയിട്ടുള്ള വികസന
പ്രവര്‍ത്തനങ്ങള്‍ പൊതു സമൂഹത്തില്‍ ചര്‍ച്ച
ചെയ്യപ്പെടുന്നതിനെതിരെ ആരെങ്കിലും രംഗത്ത്

വന്നിട്ടുണ്ടോ; വിശദമാക്കാമോ;

(ബി) ആഗോള അയ്യപ്പ സംഗമം
സംഘടിപ്പിക്കുന്നതിനെതിരെ വിവിധ കക്ഷികള്‍
ബഹു. ഹൈക്കോടതി മുന്‍പാകെ WP(C)
32854/2025 , WP(C) 32857/2025 , WP(C)
33325/2025 WP(PIL) 109/2025 എന്നീ
നമ്പരുകളില്‍ കേസുകള്‍ ഫയല്‍ ചെയ്തിട്ടുണ്ട്. ടി
കേസുകളില്‍ ബഹു. ഹൈക്കോടതി 11.09.2025-ന്
പുറപ്പെടുവിച്ച ഇടക്കാല ഉത്തരവിന്‍ ചില
നിര്‍ദ്ദേശങ്ങള്‍ പാലിച്ചു കൊണ്ട്, ആഗോള അയ്യപ്പ
സംഗമം നടത്തുന്നതിനുള്ള അനുമതി നല്‍കിയിട്ടുണ്ട്.

(സി)

ശബരിമലയില്‍ നടപ്പിലാക്കിയിട്ടുള്ള വികസന
പ്രവര്‍ത്തനങ്ങള്‍ വിശദീകരിക്കുമോ;

(സി) ശബരിമല മാസ്റ്റർപ്ലാന്‍ പദ്ധതിയിൽ ഉൾപ്പെടുത്തി

സംസ്ഥാന സർക്കാർ അനുവദിച്ച ഫണ്ട് ഉപയോഗിച്ച്
ഉന്നതാധികാര സമിതി മുൻഗണനാ ക്രമം നിശ്ചയിച്ച്
2016-17 മുതല്‍ 2024-25 വരെയുള്ള കാലയളവില്‍
നടപ്പിലാക്കിയിട്ടുള്ള വിവിധ വികസന
പ്രവർത്തനങ്ങളുടെ വിവരം അനുബന്ധമായി

ചേര്‍ക്കുന്നു.

(ഡി)

ശബരിമല മാസ്റ്റര്‍പ്ലാൻ അവലോകനം ചെയ്തിട്ടുണ്ടോ;
വിശദാംശം നല്‍കുമോ?

(ഡി) ശബരിമല മാസ്റ്റർപ്ലാന്‍ പ്രവർത്തനങ്ങൾ

കാലാകാലങ്ങളിൽ കൂടുന്ന ഉന്നതാധികാര സമിതി
യോഗം അവലോകനം ചെയ്യുകയും അതനുസരിച്ച്
ഓരോ സാമ്പത്തിക വർഷവും ആനുവൽ പ്ലാനില്‍
ഉൾപ്പെടുത്തി ബജറ്റ് പ്രൊവിഷൻ അനുസരിച്ചും
ഫണ്ടിന്റെ ലഭ്യത കണക്കിലെടുത്തും പദ്ധതികൾ
മുൻഗണന ക്രമത്തില്‍ പൂർത്തീകരിച്ച് വരുന്നുണ്ട്.

സെക്ഷൻ ഓഫീസർ

